
Rhagair y Gweinidog

Mae gennym system gyfiawnder o’r radd flaenaf. Fel Gweinidog yn y Weinyddiaeth
Gyfiawnder, rwy’n falch o’n cenhadaeth i redeg system gyfiawnder effeithlon ac effeithiol,
amddiffyn rheolaeth y gyfraith a sicrhau mynediad at gyfiawnder. Mae’'n wasanaeth
cyhoeddus hanfodol y mae miliynau o bobl ar hyd a lled y wlad yn dibynnu arno er mwyn
sicrhau’r canlyniadau cyfiawnder sy’n bwysig iddyn nhw.

Mae hyn yn amlwg iawn yn y gwasanaeth profiant, sy’n darparu gwasanaeth hollbwysig i'’r
cyhoedd ar un o’r adegau anoddaf ym mywyd rhywun. Mae’n ceisio lleddfu baich pobl sy’n
galaru, drwy wneud y broses o wneud cais am brofiant mor syml ag sy’n bosibl. Mae'’r
ymgynghoriad hwn yn gofyn am farn ynglyn & chynnig i gefnogi Gwasanaeth Llysoedd a
Thribiwnlysoedd Ei Mawrhydi (GLITEM) a’r gwasanaeth profiant &'i amcanion pwysig.

Rydym yn ystyried cysoni'r ffi sy’n daladwy am geisiadau profiant &’r gost o ddarparu’r
gwasanaeth hwnnw i bob defnyddiwr. Byddai hyn yn arwain at gynnydd yn y ffi i £273 ar
gyfer defnyddwyr proffesiynol (£155 ar hyn o bryd) a'r ffi i ddefnyddwyr nad ydynt yn rhai
proffesiynol (£215 ar hyn o bryd). Mae’r cynnydd hwn yn llawer llai na’r cynigion blaenorol
ac mae’n ymwneud yn uniongyrchol &'r gost o ddarparu’r gwasanaeth. Drwy wneud hynny,
mae’r cynnig yn cyflawni tri phrif nod. Yn gyntaf, mae’n cael gwared ar yr anghysondeb na
ellir ei gyfiawnhau yn y ffordd y codir ffioedd ar hyn o bryd, sy’n amrywio gan ddibynnu ar
bwy sy’n gwneud y cais. Yn ail, bydd yn dileu’r cymhorthdal cyhoeddus ar gyfer y broses o
ymgeisio am brofiant — ar hyn o bryd mae’r gost o brosesu ceisiadau yn fwy na’r ffioedd y
mae GLITEM yn eu derbyn. Yn olaf, mae’n cynhyrchu incwm hollbwysig i GLITEM, i gefnogi
dyletswydd statudol a chyfansoddiadol yr Arglwydd Ganghellor i sicrhau mynediad at
gyfiawnder. Rydym yn amcangyfrif y byddwn yn codi £23-25 miliwn yn ychwanegol i'r
gwasanaeth llysoedd a thribiwnlysoedd mewn blwyddyn arferol.

Bydd y cynnig hwn yn helpu i sicrhau mynediad at gyfiawnder i bawb a bydd yn cynnal
system gyfiawnder o’r radd flaenaf. Mae hefyd yn wahanol iawn i gynigion blaenorol y
Llywodraeth i gynhyrchu incwm o ffioedd profiant. Rwy’n gobeithio ei bod yn amlwg bod y
Llywodraeth hon wedi gwrando ar bryderon blaenorol y rhanddeiliaid, a’i bod wedi cynnig
dull teg a chymesur i gyllido gwasanaeth pwysig, gan leihau’r baich ar y trethdalwr.

Chris Philp

Is-ysgrifennydd Gwladol Seneddol
(Y Gweinidog dros Gydymffurfio ym maes Mewnfudo a’r Llysoedd)



Cynnig ar gyfer diwygio
Cysoni'r Ffioedd ar gyfer Grantiau Profiant ag Adennill Costau

1. Y Cynnig

Cefndir

1.

Ymgeisio am grant profiant yw’r broses lle mae cynrychiolydd personol yn dangos
bod ganddo awdurdod i ymdrin ag eiddo, arian a meddiannau eraill (“ystad”) yr
ymadawedig ar Ol iddo farw. Gwneir cais i'r gwasanaeth profiant, sy’'n rhan o
Wasanaeth Llysoedd a Thribiwnlysoedd Ei Mawrhydi (GLITEM). Fel arfer bydd y
cais yn cael ei wneud gan ysgutor ewyllys yr ymadawedig neu berson sy’'n
gweithredu ar ei ran, a hynny’'n aml tua’r un adeg ag y mae taliad y dreth
etifeddiant yn ddyledus. Gall ymdrin ag ystad rhywun fod yn broses sy’n para am
gyfnod hir. Mae’r gwasanaeth profiant yn rhoi cefnogaeth i ymgeiswyr sy’n mynd
drwy’r broses, gan gynnwys dros y ffén, mewn Canolfannau Gwasanaeth
Llysoedd a Thribiwnlysoedd a thrwy ohebiaeth.

Nid yw'n ofynnol i bob ystad fynd drwy brofiant. Gallai hyn fod oherwydd bod
gwerth asedau’r ymadawedig yn isel iawn (h.y. yn is na’r trothwy ar gyfer profiant),
neu oherwydd bod natur yr asedau’n golygu y gellir eu rhyddhau ar unwaith: er
enghraifft, efallai y bydd banc yn barod i ryddhau arian mewn cyfrif banc heb grant
profiant. Fodd bynnag, nid yw’r ffaith fod gwerth asedau’r ymadawedig yn isel bob
amser yn golygu nad oes angen grant profiant ar gyfer ei ystad. Nid oes ffi ar gyfer
cais profiant pan fo’r ystad yn werth llai na £5,000.

Nid oes angen grant profiant (neu “lythyr gweinyddu” a ddarperir pan nad oes
ewyllys) ychwaith ar gyfer unrhyw asedau sy'n eiddo i'r ymadawedig gyda
phersonau eraill fel ‘cyd-denantiaid llesiannol’. Mae’r math hwn o berchnogaeth,
er enghraifft rhrwng gwr a gwraig dros y cartref priodasol, yn golygu y byddai'r
eiddo’n trosglwyddo’n awtomatig i'r cymar sydd ar 6l heb fod angen gwneud cais
am brofiant. Nid yw eiddo y mae rhywun yn berchen arno fel hyn yn rhan o ystad
gyfreithiol person ac nid oes angen profiant i drosglwyddo unrhyw fuddiant ynddo.
Bydd gan rai pobl gyfuniad o asedau, sy’n golygu y bydd rhai yn rhan o’u hystad
ac y bydd angen grant profiant cyn y gellir eu rhyddhau, ond nid pob un.

Mewn rhai achosion, efallai y bydd anghydfod ynglyn &'r ewyllys neu’r broses ar
gyfer gweinyddu’r ystad; efallai na fydd hyn yn dod i'r amlwg tan ar &l i'r cais
cychwynnol am grant profiant gael ei wneud. At ddibenion yr ymgynghoriad hwn,
rydym yn canolbwyntio ar y ffi a delir am geisiadau ar gyfer grant profiant fel a
nodir yng Ngorchymyn Ffioedd Profiant Di-gynnen 2004 (fel y'i diwygiwyd yn
2014).

Pwy all wneud cais am grant profiant?

5.

Y person sydd & hawl i grant profiant yw’r person sydd wedi’i benodi fel ysgutor
yn yr ewyllys. Os nad yw'’r ewyllys yn penodi ysgutor neu os nad oes ewyllys,
mae’r gyfraith yn nodi pwy sydd & hawl i ymgeisio fel gweinyddwr!. Os caiff
unigolyn ei enwi fel ysgutor yn ewyllys rhywun, ac os bydd yn derbyn y penodiad
(neu os caiff ei benodi’n weinyddwr), gall ef/hi naill ai weinyddu'r ystad ei hunan,
neu benodi gweithiwr proffesiynol (cyfreithiwr fel arfer) i'w gynghori. Ar
gyfartaledd, derbynnir 270,000 o geisiadau lle mae angen talu ffi am grant profiant
bob blwyddyn. Mae tua 40% o’r rhain yn cael eu gwneud gan unigolion, a thua
60% gan ymarferwyr profiant proffesiynol?.

Mae gan yr ysgutor gyfrifoldebau a allai gynnwys gwneud taliadau am ffioedd
profiant, costau angladd a threth etifeddiaeth. Caiff ysgutorion eu had-dalu’n llawn
am eu costau rhesymol o’r ystad, ac mae hynny’'n golygu nad ydynt ar eu colled
yn bersonol. Penderfynir a yw’r costau’n rhesymol ai peidio fel mater cyfreithiol.
Yn y cyswllt hwn, mae ffioedd ar gyfer grantiau profiant yn wahanol i ffioedd sifil
a theulu eraill a godir gan GLITEM oherwydd bod sicrwydd y bydd y ffi'n cael ei
had-dalu o’r ystad.

O ganlyniad, ni ddylai fforddiadwyedd ffioedd achosi anhawster i ysgutorion wrth
weinyddu’r ystad. Efallai y bydd ysgutorion yn wynebu problem llif arian yn y tymor
byr mewn cysylltiad a thalu'r ffi, ond mae cyfleusterau ar gael a fyddai’'n lleihau
effeithiau hyn. Yn fwyaf arbennig, bydd llawer o fanciau a chymdeithasau adeiladu
yn caniatau i'r ysgutor gael mynediad at gyllid yng nghyfrifon yr ymadawedig er
mwyn talu costau angladd, treth etifeddiaeth a ffioedd profiant, yn ogystal a
chynnig benthyciad pontio o bosibl yn erbyn yr asedau yn yr ystad.

Y System Ffioedd Bresennol

8.

Mae gan yr Arglwydd Ganghellor ddyletswydd statudol a chyfansoddiadol i
amddiffyn mynediad at gyfiawnder, ac i sicrhau bod y llysoedd a’r tribiwnlysoedd
yn gallu gweithredu’n effeithiol ac yn effeithlon. Mae ffioedd llys yn elfen bwysig
o redeg system llysoedd a thribiwnlysoedd effeithiol ac effeithlon. Strwythur
ffioedd syml a rhesymegol yw'’r ffordd orau o gael system gyfiawnder effeithlon
sy’n cael ei hariannu’n briodol ac sy’n amddiffyn mynediad at gyfiawnder yn yr
hirdymor. Dyma pam rydym yn ymdrechu’n gyson i asesu costau datblygiadol y
llysoedd a’r tribiwnlysoedd ac adolygu’r ffioedd y mae defnyddwyr yn eu talu. Yn

" Rheolau Profiant Di-gynnen 1987

2 Family Court Statistics Quarterly: October to December 2020 - GOV.UK (www.gov.uk)
(https://www.gov.uk/government/statistics/family-court-statistics-quarterly-october-to-december-2020)

2019/20, roedd incwm ffioedd net o £724 miliwn yn erbyn costau rhedeg o £2
biliwn yn GLITEM.

9. Y tro diwethaf i'r ddeddfwriaeth sy’n ymwneud & ffioedd profiant gael ei diwygio
oedd 7 mlynedd yn 6l, pan gafodd y ffioedd eu diweddaru i adennill cost lawn y
gwasanaeth y pryd hynny. Mae’r strwythur ffioedd deuol presennol ar gyfer
ceisiadau i roi grantiau profiant yn gwahaniaethu rhwng y mathau o ymgeiswyr
sy’n gofyn am brofiant. Mae ffi o £155 ar gyfer grant profiant y gofynnir amdano
gan ymarferydd profiant proffesiynol, a ffi 0 £215 os yw cais yn cael ei wneud gan
unigolyn mewn swyddogaeth bersonol. Pan gafodd y ffioedd hyn eu diweddaru
ddiwethaf, roedd y ffi uwch ar gyfer ymgeiswyr nad oeddent yn weithwyr
proffesiynol yn dal i adlewyrchu rhywfaint o’r gwaith gweinyddol ychwanegol yr
oedd angen i'r Gwasanaeth Profiant ei wneud er mwyn eu prosesu.

10. Mae Pennod 6 o Lawlyfr Trysorlys Ei Mawrhydi, Managing Public Money, yn
amlinellu’r egwyddorion polisi cyffredinol ar gyfer sefydliadau sector cyhoeddus
sy’'n pennu ffioedd. Mae’n nodi mai’r arfer safonol yw pennu taliadau a ffioedd er
mwyn adennill y costau llawn. Bwriad hyn yw gwneud yn siwr nad yw'’r
Llywodraeth “yn gwneud elw ar draul defnyddiwr nac yn gwneud colled a fydd yn
cael ei sybsideiddio gan drethdalwyr”. Mae’n nodi y gall gwahanol daliadau fod yn
berthnasol i wahanol gategoriau o wasanaethau os oes “gwahaniaethau
strwythurol, lle mae’n costio mwy i gyflenwi rhai defnyddwyr”, ond mae’'n dweud
‘na ddylai gwahanol grwpiau o gwsmeriaid orfod talu symiau gwahanol am
wasanaeth sy’n costio yr un faint.”

11.  Mae'’r ymarfer adennill costau diweddaraf yr ymgymerwyd ag ef gan y
Weinyddiaeth Gyfiawnder yn dangos bod cost darparu’r gwasanaeth hwn wedi
cynyddu, a bod y gwahaniaeth rhwng cost prosesu ceisiadau gan ymgeiswyr
proffesiynol ac ymgeiswyr eraill wedi lleihau’n sylweddol. Yn 2018/19, roedd cost
fesul uned prosesu ceisiadau profiant yn £260 ar gyfer gweithiwr proffesiynol
cyfreithiol a £265 ar gyfer cais personol, 0’i gymharu a ffioedd o £155 a £215 yn
y drefn honno. Mewn gwirionedd, roedd hyn i bob pwrpas yn gymhorthdal
cyhoeddus gan y trethdalwr. Aseswyd bod y gost gyfartalog fesul uned yn £262
(£273 o ystyried chwyddiant ym mhrisiau 2021/22).

Y cynnig

12.  Mae ein cynnig yn ceisio sefydlu un ffi cyfunol o £273 i bob defnyddiwr, sef y swm
sy’n adlewyrchu cost lawn prosesu ceisiadau profiant. Amcanion y cynnig yw:

a) gwneud y strwythur ffioedd yn gydnaws ag egwyddorion Managing Public
Money, lle dylid codi’r un ffi ar bawb sy’n defnyddio’r un gwasanaeth. Mae
anghysondeb na ellir ei gyfiawnhau rhwng gwahanol gategoriau defnyddwyr,

13.

14.

15.

Cynnig ar gyfer diwygio
Cysoni'r Ffioedd ar gyfer Grantiau Profiant ag Adennill Costau

gan fod costau prosesu ceisiadau gan y ddau grip defnyddwyr yn debyg at
ei gilydd;

b) gosod y ffi ar lefel sy’'n adennill cost darparu’r gwasanaeth, a fyddai'n ei
wneud yn fwy cydnaws &’r arfer safonol o godi ffioedd yn unol ag egwyddorion
Managing Public Money (gweler paragraff 10 uchod); ac

c) amddiffyn mynediad at gyfiawnder drwy sicrhau bod gan lysoedd a
thribiwnlysoedd ddigon o adnoddau yn unol & dyletswydd statudol a
chyfansoddiadol yr Arglwydd Ganghellor, gan leihau cymhorthdal cyffredinol
y trethdalwr i GLITEM.

Gan fod y ffi profiant yn cael ei hadennill o’r ystad yn y pen draw, credwn ei bod
yn briodol ac yn deg i leihau’r baich a roddir ar y trethdalwr drwy sicrhau nad yw’n
sybsideiddio’r gwaith o brosesu ceisiadau profiant. Yn amodol ar ganlyniad yr
ymgynghoriad, bydd y strwythur ffioedd newydd yn cael ei gyflwyno yn gynnar yn
2022. Byddai ceisiadau profiant ar gyfer ystadau o dan £5,000 yn parhau i gael
eu heithrio rhag talu ffi a byddai ymgeiswyr yn dal i gael cyfle i wneud cais i beidio
a thalu drwy’r cynllun Help i Dalu Ffioedd os ydynt yn gymwys. Mae cyfle i
ymgeiswyr nad ydynt yn gymwys, ond sy’n dal i gredu y byddai ganddynt hawl i
beidio & thalu ffi, ofyn am gael defnyddio pwer eithriadol yr Arglwydd Ganghellor
i hepgor ffioedd.

Byddai'r newidiadau hyn yn cael eu cyflwyno drwy ddiwygio Gorchymyn Ffioedd
Profiant Di-gynnen 2004, sy’n amlinellu’r ffioedd sy’n daladwy ar gyfer ceisiadau
profiant yng Nghymru a Lloegr. Mae Adran 92 o Ddeddf Llysoedd 2003 yn rhoi’r
pwer i'r Arglwydd Ganghellor bennu ffioedd llysoedd a thribiwnlysoedd, gan
gynnwys ffioedd ar gyfer y Gwasanaeth Profiant.

Mae’r Llywodraeth yn gofyn am farn gan ddefnyddwyr y gwasanaeth profiant, y
proffesiwn cyfreithiol, y farnwriaeth, y sector cyngor a phawb sydd & diddordeb
yng ngwaith GLITEM.

Effaith y newidiadau

16.

Fel y nodwyd uchod, nid yw’r incwm a gynhyrchir o nifer o ffioedd llysoedd a
thribiwnlysoedd, gan gynnwys profiant, yn ddigon ar hyn o bryd i dalu costau
darparu’r gwasanaeth hwnnw. Yn 2019/20, roedd cyfanswm costau gweithredol
GLITEM yn £2 biliwn, ac roedd gwariant ar wasanaethau’r awdurdodaeth teulu
yn unig (sy’n cynnwys y Gwasanaeth Profiant) o gwmpas £251 miliwn. Mewn
cymhariaeth, roedd yr incwm ffioedd a gynhyrchwyd gan yr awdurdodaeth teulu
yn 2019/20 (ar 6l dileu ffioedd) yn £166 miliwn, a oedd yn gadael diffyg o £85
miliwn yn yr awdurdodaeth teulu i gyllid cyffredinol y trethdalwr.

18.

Amcangyfrifir bod ein cynigion yn yr ymgynghoriad hwn yn cynhyrchu incwm
ychwanegol o £5-6 miliwn yn 2021/22 a £23-25 miliwn y flwyddyn o 2022/23
ymlaen. Mae’r incwm hwn yn hollbwysig i GLITEM a bydd yn caniatau iddo redeg
system llysoedd effeithlon ac effeithiol. Bydd yn caniatau i'r gwasanaeth profiant
adennill costau prosesu ceisiadau profiant gan ei ddefnyddwyr.

| gyd-fynd &'r ymgynghoriad hwn, rydym wedi cyhoeddi asesiad effaith sy’n
amlinellu effaith y newid arfaethedig.

Ymgyngoriadau blaenorol

19.

20.

Mae’r Llywodraeth wedi ymgynghori o’'r blaen yn 2016 ynghylch diwygio strwythur
ffioedd profiant. Roedd yr ymgynghoriad blaenorol yn canolbwyntio ar
ddiwygiadau a oedd yn llawer ehangach eu cwmpas na’r cynnig sy’n cael ei
ystyried yn yr ymgynghoriad hwn. Roedd y strwythur ffioedd a gynigiwyd yn
flaenorol yn gwahaniaethu’r ffioedd ar gyfer grantiau profiant ar draws saith band
gwahanol, gyda’r ffi'n cynyddu yn unol & gwerth yr ystad (gyda’r band uchaf yn
codi ffi 0 £20,000 ar gyfer ystadau a oedd yn werth dros £2 miliwn). Yn dilyn yr
adborth ar gynigion 2016, ailystyriodd y Llywodraeth y cynigion a chyflwynodd
strwythur bandiau diwygiedig yn 2018 & ffioedd is (gyda’r band uchaf newydd yn
hytrach yn codi ffi 0 £6,000). Ar 6l derbyn rhagor o adborth, tynnodd y LIlywodraeth
y cynigion hyn yn 6l yn 2019. Yn dilyn hyn, ymrwymodd yr Arglwydd Ganghellor i
adolygu opsiynau i gysoni ffioedd profiant yn y dyfodol, gan ystyried pwysigrwydd
adennill costau.

Oherwydd yr angen i sicrhau cyllid priodol i GLITEM a’r ystyriaethau a godwyd
cyn 2019, mae’r Llywodraeth yn awr yn cynnig un ffi llawer is i bob defnyddiwr
(sydd ag ystad sy’n gwerth mwy na £5,000) sy’n cyfateb yn uniongyrchol i gost y
gwasanaeth a ddarperir iddynt.

Cyfnod ymgynghori

21.

Mae’r ymgynghoriad hwn yn gofyn am farn ynglyn &’r cynnig i gyflwyno un ffi o
£273 ar gyfer ceisiadau profiant, yn daladwy gan ymgeiswyr personol a
phroffesiynol. Y dyddiad cau ar gyfer ymatebion yw 13 Medi 2020.

2. Holiadur

Byddem yn croesawu ymatebion i’r cwestiynau a ganlyn a amlinellwyd yn y papur
ymgynghori hwn.

22.

Mae llawlyfr Trysorlys Ei Mawrhydi, Managing Public Money, yn nodi mai’r
agwedd safonol ynghylch codi ffioedd yw y dylai’r un tal fod yn gymwys i bawb
sy’'n defnyddio categori diffiniedig o wasanaeth. Er bod codi ffioedd gwahanol ar
wahanol grwpiau yn rhywbeth sy’n cael ei ganiatau pan fydd gwahaniaethau
strwythurol sy’n arwain at wahanol gostau, mae’r dystiolaeth a gyflwynir yn y
cynnig yn dangos nad oes gwahaniaeth strwythurol mwyach rhwng cost darparu
grantiau profiant i ymgeiswyr proffesiynol ac ymgeiswyr personol. Ein cynnig
felly yw dileu’r anghysonder hwn yn y ddeddfwriaeth a chodi’r un ffi ymgeisio ar
bob defnyddiwr.

Cwestiwn 1: A ydych yn cytuno y dylai'r ffi sy’n daladwy am grant cynrychiolaeth fod yr
un fath i bob defnyddiwr, pa un a yw’r cais gan ymarferydd profiant proffesiynol ynteu
ymgeisydd personol?

23.

Mae Managing Public Money hefyd yn dweud y dylid pennu ffioedd er mwyn
adennill cost y gwasanaeth. Nid yw hyn yn digwydd ar hyn o bryd ym maes
profiant. Rydym yn amcangyfrif bod angen un ffi 0 £273 i ariannu cost y
gwasanaeth.

Cwestiwn 2: A ydych yn cytuno &’r cynnig i godi'r ffi sy’n daladwy am geisiadau profiant
er mwyn adennill cost darparu’r gwasanaeth? Rhowch resymau dros eich ateb os
gwelwch yn dda.

24.

Dylech gyfeirio at yr Asesiad Effaith a’r Datganiad Cydraddoldeb cysylltiedig.

Cwestiwn 3: A ydych yn credu y bydd y cynnig yn cael effaith anghymesur ar unigolion
sydd & nodweddion gwarchodedig? A oes unrhyw addasiadau posibl y dylem eu
hystyried er mwyn lleihau’r effaith hon?

3. Asesiad Effaith, Cydraddoldeb a’r laith
Gymraeg

Asesiad Effaith

25.

Paratowyd Asesiad Effaith ffurfiol ar gyfer y cynnig hwn ac mae wedi’'i gyhoeddi i
gyd-fynd &'r ymgynghoriad hwn.

Cydraddoldeb

26.

27.

28.

Yn unol & Deddf Cydraddoldeb 2010, fel rhan o’r gwaith datblygu polisi mae’n
ofynnol i'r Llywodraeth ystyried effaith ein cynnig ar gydraddoldeb. Yn fyr, rhaid i
awdurdodau cyhoeddus y mae’n ofynnol iddynt gydymffurfio &'r ddyletswydd
gydraddoldeb ystyried y canlynol wrth ymarfer eu swyddogaethau:

e dileu gwahaniaethu, aflonyddu, erledigaeth ac unrhyw ymddygiad arall sydd
wedi’i wahardd gan y Ddeddf;

e datblygu cyfleoedd cyfartal rhwng pobl sy’n rhannu nodweddion
gwarchodedig a’r rheini nad ydynt yn eu rhannu;

e meithrin perthynas dda rhwng pobl sy’n rhannu nodweddion gwarchodedig
a’r rheini nad ydynt yn eu rhannu.

At ddibenion yr asesiad cydraddoldeb y nodweddion gwarchodedig perthnasol
dan y Ddeddf Cydraddoldeb yw: hil; rhyw; anabledd; cyfeiriadedd rhywiol;
crefydd a chred; oed; priodas a phartneriaeth sifil; ailbennu rhywedd;
beichiogrwydd a mamolaeth.

Paratowyd Datganiad Cydraddoldeb ar gyfer y cynnig hwn ac mae wedi’i
gyhoeddi i gyd-fynd &'r ymgynghoriad hwn.

Yr laith Gymraeg

29.

Pe bai’'r cynnig hwn yn cael ei roi ar waith, byddai hefyd yn effeithio ar y rheini
sy’n siarad Cymraeg. Mae’r cynnig hwn yn cynnwys newidiadau i ffioedd sydd
hefyd yn effeithio ar ddefnyddwyr y llysoedd sy’n siarad Cymraeg, ond ni ddylai
amharu’n anghymesur ar eu dealltwriaeth o ffioedd.

10

30. Gellir gweld fersiwn Saesneg o’r ddogfen hon yn: XX. Darperir copi Cymraeg o'r
Asesiad Effaith a’r Datganiad Cydraddoldeb ar gais.

Amdanoch chi

Defnyddiwch yr adran hon i ddweud wrthym amdanoch chi

Enw llawn

Teitl eich swydd neu ym mha
swyddogaeth yr ydych yn ymateb i’r
ymarfer ymgynghori hwn (e.e. aelod o'r
cyhoedd, ac yn y blaen)

Dyddiad

Enw’r cwmni/sefydliad (os yw'n
berthnasol):

Cyfeiriad

Cod post

Os hoffech i ni gydnabod derbyn eich
ymateb, ticiwch y blwch hwn

(ticiwch y blwch)

Y cyfeiriad y dylid anfon y

gydnabyddiaeth iddo, os yw’n wahanol
i'r uchod

Os ydych yn cynrychioli grwp, nodwch enw’r griwp a rhowch grynodeb o’r bobl neu’r
sefydliadau rydych yn eu cynrychioli.

12

Manylion cyswlit/Sut i ymateb

Anfonwch eich ymateb erbyn 13 Medi 2021 i:

Polisi Ffioedd / Fees Policy

Y Weinyddiaeth Gyfiawnder / Ministry of Justice
102 Petty France

Llundain SW1H 9AJ

E-bost: mojfeespolicy@justice.gov.uk

Cwynion neu sylwadau

Os oes gennych unrhyw gwynion neu sylwadau ynghylch y broses ymgynghori dylech
gysylitu &’r Weinyddiaeth Gyfiawnder gan ddefnyddio’r cyfeiriad uchod.

Copiau ychwanegol

Mae copiau ychwanegol o'r ymgynghoriad hwn ar gael o’r cyfeiriad hwn a hefyd ar-lein yn
https://consult.justice.gov.uk/.

Gellir gwneid cais am fersiynau o’r cyhoeddiad hwn mewn fformatau eraill drwy anfon
ebost i: mojfeespolicy@dJustice.gov.uk

Cyhoeddi’r ymateb

Cyhoeddir papur yn crynhoi’r ymatebion i'r ymgynghoriad hwn maes o law. Bydd y papur
ymateb ar gael ar-lein yn https://consult.justice.gov.uk/.

Grwpiau cynrychioliadol

Gofynnir i grwpiau cynrychioliadol roi crynodeb o’r bobl a'r sefydliadau maent yn eu
cynrychioli pan fyddant yn ymateb.

Cyfrinachedd

Gall gwybodaeth a ddarperir mewn ymateb i'r ymgynghoriad hwn, gan gynnwys
gwybodaeth bersonol, gael ei chyhoeddi neu ei datgelu yn unol &’r cyfundrefnau mynediad

at wybodaeth (sef yn bennaf, Deddf Rhyddid Gwybodaeth 2000, Deddf Diogelu Data
2018, y Rheoliad Cyffredinol ar Ddiogelu Data a Rheoliadau Gwybodaeth Amgylcheddol
2004).

Os oes arnoch eisiau i'r wybodaeth rydych yn ei rhoi gael ei thrin yn gyfrinachol, dylech fod
yn ymwybodol, yn unol &’r Ddeddf Rhyddid Gwybodaeth, bod Cod Ymarfer statudol y
mae’n rhaid i awdurdodau cyhoeddus gydymffurfio ag ef, ac sy’n delio, ymysg pethau
eraill, ag ymrwymiadau cyfrinachedd. O ganlyniad, byddai’'n fuddiol pe gallech egluro
wrthym pam rydych yn ystyried bod y wybodaeth a ddarparwyd gennych yn gyfrinachol.
Os byddwn yn cael cais i ddadlennu’r wybodaeth byddwn yn ystyried eich eglurhad yn
llawn, ond ni allwn roi sicrwydd y gellir cadw cyfrinachedd o dan bob amgylchiad. Ni ystyrir
y bydd ymwrthodiad cyfrinachedd awtomatig a gynhyrchir gan eich system TG, ynddo’i
hun, yn ymrwymo’r Weinyddiaeth.

Os nad ydych yn dymuno i'’ch enw/hunaniaeth gorfforaethol gael ei gwneud yn gyhoeddus
fel hyn byddem yn eich cynghori i ddarparu ymateb mewn dull dienw (er enghraifft
‘perchennog busnes lleol’, ‘aelod o’r cyhoedd’).

Bydd y Weinyddiaeth yn prosesu eich data personol yn unol &'r Ddeddf Diogelu Data, ac
fel arfer bydd hyn yn golygu na fydd eich data personol yn cael eu datgelu i drydydd
partion.

| gael rhagor o wybodaeth gweler Siarter Gwybodaeth Bersonol y Weinyddiaeth
Gyfiawnder.

Egwyddorion ymgynghori

Mae’r egwyddorion y dylai adrannau’r Llywodraeth a chyrff cyhoeddus eraill eu
mabwysiadu ar gyfer ymgysylltu & rhanddeiliaid wrth ddatblygu polisi a deddfwriaeth
wedi’'u nodi yn Egwyddorion Ymgynghori 2018 Swyddfa’r Cabinet sydd i'w gweld yma:

https://assets.publishing.service.gov.uk/government/uploads/system/uploads/attachment_
data/file/691383/Consultation_Principles__1_.pdf

OGL

© Hawlfraint y Goron 2020

Trwyddedir y cyhoeddiad hwn o dan delerau’r Drwydded Llywodraeth Agored f3.0 ac
eithrio lle y nodir fel arall. | weld y drwydded hon, ewch i nationalarchives.gov.uk/doc/open-
government-licence/version/3

Os ydym wedi nodi unrhyw wybodaeth am hawlfraint trydydd parti, bydd angen i chi gael
caniatad gan ddeiliaid yr hawlfraint berthnasol.

Mae'r adroddiad hwn ar gael mewn fformatau eraill drwy
wneud cais i’'r tim Polisi Ffioedd, y Weinyddiaeth
Gyfiawnder: mojfeespolicy@justice.gov.uk

